
Deputetët e Kuvendit të Kosovës
me 81 vota kanë zgjedhur
presidente të Kosovës, Justina
Shiroka-Pula, e cila u propozua
për presidente nga kryeministri
Albin Kurti, disa orë para
skadimit të afatit për zgjedhjen e
presidentit më 6 tetor.
Paraprakisht, Kuvendi miratoi në

lexim të dytë ndryshimet në
Ligjin për Dhomat e
Specializuara. Kryetari i Partisë
Demokratike të Kosovës (PDK),
Bedri Hamza, tha se emri i
Justina Shiroka-Pulës është i
pranueshëm për këtë post.
Shiroka-Pula është ekonomiste
dhe akademike, gruaja e parë që

udhëheq Akademinë e Shkencave
dhe Arteve të Kosovës (ASHAK),
institucion i themeluar më 1975.
Presidentja e sapozgjedhur e
Kosovës, Justina Shiroka-Pula,
tha se e pranon “me përgjegjësi”
detyrën e re dhe u zotua se do të
jetë presidente e të gjithë
qytetarëve të Kosovës.

HAXHIU 
I DREJTOHET
KUSHTETUESES
PËR KOMPETENCAT
PRESIDENCIALE
PAS SKADIMIT 
TË MANDATIT F. 5

Shkruan: Akademik 
Arsim BAJRAMI

- Kuvendi miratoi në lexim të dytë edhe
ndryshimet në Ligjin për Dhomat e Specializuara

UASHINGTON, 6 TETOR - Presidenti
i Shteteve të Bashkuara, Donald
Trump, i ka cilësuar çmimet e
larta të benzinës që paguajnë
amerikanët si një “çmim të
vogël për të paguar për ta
mbajtur botën dhe vendin tonë
të sigurt”.
Trumpi u rikthye te çështja e
çmimeve të karburanteve gjatë
një mitingu elektoral në Grand
Island, Nebraska, në kuadër të
fushatës për zgjedhjet e
mesmandatit që do të
zhvillohen më 3 nëntor.
Gjatë fjalimit Trumpi deklaroi
se çmimi i naftës është

aktualisht më i ulët se gjatë
administratës së paraardhësit të
tij, Joe Biden. Megjithatë, kjo
deklaratë është raportuar si e
pasaktë.
Presidenti amerikan parashikoi
gjithashtu se çmimi i benzinës
në ShBA do të bjerë në më pak
se 1.85 dollarë për galon, ose
rreth 3.8 litra, “brenda një
periudhe shumë të shkurtër”.
Sipas Trumpit, kjo ulje mund të
ndodhë përpara zgjedhjeve të
mesmandatit ose menjëherë
pas tyre. Në fjalimin e tij,
presidenti amerikan përsëriti
edhe qëndrimin e

administratës së tij ndaj Iranit,
duke deklaruar se Shtetet e
Bashkuara nuk do ta lejojnë
Teheranin të pajiset me armë
bërthamore.
Trumpi e lidhi çmimin më të
lartë të karburanteve me
çështjen e sigurisë kombëtare
dhe ndërkombëtare, duke e
paraqitur atë si një kosto të
nevojshme për garantimin e
sigurisë.
Çmimet e benzinës janë kthyer
në një çështje të ndjeshme për
administratën amerikane,
veçanërisht në prag të zgjedhjeve
të mesmandatit të nëntorit.

ÇMIMET E BENZINËS SHQETËSOJNË AMERIKANËT, 
TRUMPI: ÇMIM I VOGËL PËR SIGURINË 

E VENDIT DHE BOTËS

BERLIN, 6 TETOR - Ish-kreu i
shërbimit sekret gjerman,
August Hanning, është
arrestuar nën dyshimin për
spiunazh, tradhti dhe marrje
të informacioneve të
klasifikuara për një fuqi të
huaj, ka njoftuar Prokuroria
Federale Gjermane.
Hanning ka drejtuar Shërbimin
Federal të Inteligjencës (BND)
nga viti 1998 deri në vitin 2005
dhe që atëherë ka punuar si
konsulent privat.
Prokurorët pretendojnë se ai
ka përdorur informacione të
klasifikuara të inteligjencës

për të “hartuar një analizë” për
një shërbim të huaj
inteligjence dhe ka mbajtur
kontakte me një shërbim tjetër
të huaj spiunazhi. Hetuesit
nuk kanë bërë me dije se cilat
fuqi të huaja kanë qenë të
përfshira, raporton  “BBC”.
Policia ka arrestuar gjithashtu
ish-punonjësin e BND-së,
Manfred D., duke e akuzuar
atë se i ka kaluar Hanningut
rreth 2 000 dokumente të
klasifikuara në këmbim të
parave.
Manfred D., i cili ka qenë shef i
zyrës së Hanningut dhe ka

qëndruar në BND deri këtë vit,
akuzohet për ndihmë dhe
bashkëpunim në tentativë për
tradhti dhe në spiunazh për
tradhti.
Mediet lokale kanë raportuar
se Hanning është arrestuar në
shtëpinë e tij në Nordwalde,
pranë Münsterit, ndërsa
Manfred D. është arrestuar në
Bavari. Hanning pritet të dalë
para gjykatës të mërkurën,
ndërsa Manfred D. do të dalë të
martën.
Prokurorët kanë thënë se
Manfred D., i cili ka shërbyer
gjithashtu si shef i stafit për

pasardhësit e Hanningut
ndërmjet viteve 2012 dhe 2026, e
ka përdorur rolin e tij për të
fituar qasje në informacione
tepër konfidenciale, të cilat më
pas ia ka kaluar Hanningut “në
këmbim të pagesës”. “Gjetjet
aktuale sugjerojnë se, ndër vite,
Manfred D. i ka siguruar
Hanningut afërsisht 2 mijë
dokumente, shumë prej të cilave
kanë përmbajtur informacione
të klasifikuara që duhej të
përdoreshin ekskluzivisht nga
Shërbimi Federal i Inteligjencës
për qëllime të brendshme”, është
thënë në deklaratë.

ISH-KREU I SHËRBIMIT SEKRET GJERMAN 
ARRESTOHET PËR SPIUNAZH DHE TRADHTI

JERUSALEM, 6 TETOR - Ministri i
Mbrojtjes së Izraelit deklaroi
të martën se e ka vendosur
ushtrinë në gjendje të lartë
gatishmërie para përvjetorit
të sulmit të Hamasit të 7
tetorit 2023, duke
paralajmëruar se banorët e
Gazës do të paguanin një
“çmim të rëndë” nëse forcat
izraelite do të pësonin dëme.
Zyra e ministrit të Mbrojtjes,
Israel Katz, njoftoi se ky
urdhër erdhi “në dritën e
informacioneve të
inteligjencës lidhur me
synimet e Hamasit për të
kryer sulme dhe operacione
terroriste kundër forcave tona
në Gaza në atë ditë”. “Nëse,
larg qoftë, forcat tona pësojnë
dëme, ata që do të paguajnë
çmimin e rëndë do të jenë
Hamasi dhe popullsia e Gazës
- në përmasa të
jashtëzakonshme”, citohet të
ketë thënë deklarata.
Sulmi i Hamasit i 7 tetorit

2023 ishte dita më
vdekjeprurëse në historinë e
Izraelit, duke shkaktuar
vdekjen e 1 221 personave,
sipas një llogaritjeje të AFP-së
bazuar në shifrat zyrtare
izraelite. Gjithashtu,
militantët morën peng dhe
dërguan në Gaza 251 persona,
44 prej të cilëve tashmë kishin
vdekur.
Si përgjigje, Izraeli nisi një
ofensivë ushtarake që e ka
shndërruar pjesën më të
madhe të Gazës në gërmadha
dhe ka shkaktuar vdekjen e më
shumë se 74 200 personave,
sipas Ministrisë së
Shëndetësisë së Gazës, shifrat
e së cilës konsiderohen të
besueshme nga Kombet e
Bashkuara.
Që nga shpallja e
armëpushimit tetorin e kaluar,
forcat izraelite kanë vrarë më
shumë se 1 440 persona në
Gaza, sipas ministrisë.
Të hënën, në një ceremoni

shtetërore për ta shënuar
trevjetorin e sulmit,
kryeministri izraelit Benjamin

Netanyahu deklaroi se “nuk
do të ketë sundim të Hamasit
në Gaza” dhe u zotua se do të

vazhdojë të shënjestrojë këdo
që ishte përfshirë në sulm ose
që mbante pengje.

IZRAELI VENDOS USHTRINË NË GJENDJE 
GATISHMËRIE PËR PËRVJETORIN E 7 TETORIT 

DHE PARALAJMËRON BANORËT E GAZËS

PRISHTINË, 6 TETOR - Në orët e
fundit, kur vendi do të duhej të
ketë një emër për president,
liderët e partive politike e kanë
akuzuar njëri-tjetrin për
mosarritjen e një marrëveshje e
cila do t’i miratonte në lexim të
dytë ndryshimet e propozuara
në Ligjin për Gjykatën Speciale
dhe zgjedhjen e një emri
konsensual për president.
Kryeministri i Kosovës, Albin
Kurti, ka thënë të martën se
zgjedhja e presidentit të
Kosovës dhe mbrojtja e ish-
krerëve të UÇK-së janë çështje
të ndara. Megjithatë, ai tha se
pa e zgjedhur presidentin e ri të
vendit, duke e ditur se afati për
këtë mbaron sot në mesnatë,
vendi nuk do të mund t’u
ndihmojë katër ish-krerëve të
UÇK-së në apelimin e dënimit
të tyre në shkallë të parë me

burgim për krime lufte nga
Gjykata Speciale e Kosovës në
Hagë. “Për katër të dënuarit ne
besojmë se duhet të ketë
korrigjim në Apel, ndërsa në
anën tjetër kemi nevojë për një
strategji shtetërore e
kombëtare. Moszgjedhja e
presidentit na çon drejtpërdrejt
në zgjedhje, por jo vetëm që na
çon në zgjedhje, ajo na kufizon
edhe mundësinë të merremi
me strategjinë shtetërore dhe
me çështjen e apelit”, tha Kurti.
Ai tha se Kosova nuk mund ta
trajtojë çështjen e apelit vitin e
ardhshëm. “Ne duhet të
merremi me të këtë muaj. Pa
president, sot Kosova rrezikon
të mbetet për muaj të tërë në
zgjedhje dhe pa institucione
funksionale. Prandaj, çështja e
zgjedhjes së presidentit është
emergjente”, shtoi ai.
Kurti i ka bërë “ofertë publike”
Partisë Demokratike të Kosovës
për t’ia kaluar ndryshimet e

propozuara në ligjin për
Gjykatën Speciale të Kosovës në
Hagë. Ai tha se, nëse PDK-ja
zotohet se ia siguron të paktën
gjysmën e votave të 22
deputetëve të saj për zgjedhjen
e Bekim Sejdiut president të ri
të Kosovës sonte, atëherë ai do
t’ia sigurojë 62 vota nga partia e
tij dhe partnerët e koalicionit
qeverisës për kalimin e
ndryshimeve në Ligjin për
Specialen.
Sejdiu ishte kandidat i një
marrëveshjeje mes Lëvizjes
Vetëvendosje të Kurtit dhe
Lidhjes Demokratike të Kosovës
dhe u tërhoq muajin e kaluar
pasi gjashtë deputetë të LDK-së
kundërshtuan garimin e tij.
Kurti tha në konferencë se
Sejdiu mbetet kandidat dhe se i
nevojiten gjysma e votave të
PDK-së për ta siguruar praninë
e nevojshme e të paktën 80
deputetëve në Kuvendin me
120 vende për zgjedhjen e tij në

ditën e fundit të afatit
kushtetues për emërimin e
presidentit të ri. Ai tha se tani
pret përgjigje nga PDK-ja, meqë
partia opozitare “nuk po
dëshiron të takohet më me ne”.
“Bedri Hamza na ka kushtëzuar
në mënyrë ultimative dhe
refuzon të takohet”, tha ai Kurti.
Paraprakisht, kryetari i PDK-së,
Bedri Hamza, tha se nuk
takohet me Kurtin dhe askënd
për asgjë ka kaluar ndryshimet
për ligjin i cili synon t’ia kufizojë
kompetencat Gjykatës Speciale.
Kurti tha se “zotohet” se do t’ia
votojë “të enjten qysh në
mëngjes” PDK-së ndryshimet e
propozuara për t’ia kufizuar
kompetencat Speciales, duke
argumentuar se duhet
respektuar Nenin 85 të
Rregullores së Kuvendit të
Kosovës, i cili thotë se shqyrtimi
i dytë nuk mund të bëhet më
herët se 72 orë nga dita e
miratimit në parim.
Ndryshimet kaluan në parim të
hënën.
Kryetari i Partisë Demokratike
të Kosovës (PDK), Bedri Hamza,
ka thënë se i ka kërkuar
kryetares së Kuvendit, Albulena
Haxhiu, të thërrasë seancë
parlamentare për t’i votuar në
lexim të dytë ndryshimet në
ligjin për Gjykatën Speciale.
Hamza tha në një konferencë
për medie se deputetë të PDK-
së dhe Aleancës dorëzuan
nënshkrime për thirrjen e
seancës për këtë ligj. Ai tha se u

ka çuar ftesë edhe deputetëve të
partisë në pushtet, Lëvizja
Vetëvendosje, dhe atyre të
Lidhjes Demokratike të Kosovës
për të marrë pjesë në seancë
dhe për të votuar. “Është rastësi
që sot është afati i fundit për ta
zgjedhur presidentin. Ne po e
kërkojmë ligjin. Ne nuk i
ngatërrojmë këto tema. Ne
duam që ligji të aprovohet në dy
lexime, dhe natyrisht që është
mirë të kemi marrëveshje mes
partive politike dhe vendi të
këtë president për të mos
shkuar në zgjedhje”, tha Hamza.
Ndryshimet për t’ia kufizuar
kompetencat Gjykatës Speciale
të Kosovës në Hagë kaluan në
lexim të parë, por ato duhet të
miratohen edhe në lexim të
dytë për të pasur efekt.
Votimi mbeti pezull pas
mospajtimeve mes PDK-së dhe
LV-së lidhur mënyrën se si të
ecin përpara me këtë çështje
dhe atë të zgjedhjes së
presidentit të ri të Kosovës.
LV-ja kërkon që para se
ndryshimet të hidhen në votim
në lexim të dytë, të zgjidhet
presidenti i ri, por PDK thotë se
ligji është “më i rëndësishëm”.
Hamza e përsëriti se nuk do të
takohet me kryeministrin Albin
Kurti për të biseduar për këtë pa
kaluar ndryshimet. “Qëndrimi
ynë është i qartë, nuk kemi pse
takohemi pa kaluar ligji në
lexim të dytë”, shtoi ai.
Politologu Dritëro Arifi thotë se
barra kryesore për gjetjen e një

KOSOVA SHMANG ZGJEDHJET 
E PARAKOHSHME, MIRATOHEN

NDRYSHIMET NË LIGJIN PËR SPECIALEN
DHE ZGJIDHET PRESIDENTJA

Kosova ka shmangur zgjedhjet e parakohshme parlamentare, pasi
Kuvendi i Kosovës, në orët e vona të 6 tetorit, ka zgjedhur Justina
Shiroka-Pulën presidente të Republikës së Kosovës, në limitin e
fundit të afatit kushtetues. Pas një drame të gjatë politike në
Kuvendin e Kosovës, kryeministri Albin Kurti, përmes një konference
për media, propozoi Justina Shiroka-Pulën për presidente. Propozimi
u pranua nga Partia Demokratike e Kosovës (PDK), e cila në garë
nxori edhe deputeten Eliza Hoxha si kundërkandidate. Me 81 vota
pro, Justina Shiroka-Pula u zgjodh presidente e Republikës së
Kosovës. Po ashtu, Kuvendi miratoi në lexim të dytë ndryshimet në
Ligjin për Dhomat e Specializuara të Kosovës, me 90 vota pro

zgjidhjeje bie mbi partinë në
pushtet. “Ligji është problemi,
jo zgjedhja e presidentit.
Çështja e presidentit është pika
e dytë e cila zgjidhet në pako
me miratimin e ligjit”, thotë ai.
Sipas Arifit, LV-ja do të duhej ta
mbështeste votimin e ligjit dhe
më pas ta vendoste opozitën
para përgjegjësisë për
zgjedhjen e presidentit. “Në rast
se votohet ligji në lexim të dytë
dhe nuk gjendet zgjidhja për
presidentin, atëherë LV-ja më
nuk mund të konsiderohet
fajtore pse vendi shkon në
zgjedhje”, thotë ai.
Arifi paralajmëron se zgjedhjet
e parakohshme në klimën
aktuale politike do të mund ta
thellonin polarizimin,
veçanërisht pas protestave të
ditëve të fundit për ndryshimin
e Ligjit për Dhomat e
Specializuara. “Procesi zgjedhor
nuk ka për të shkuar sikur
herëve të tjera. E them në
mënyrë hipotetike se po hyjmë
në zgjedhje në rrethanat e një
konflikti civil”, thotë Arifi.
Me termin “konflikt civil”, Arifi
iu referua polarizimit dhe
tensioneve aktuale, jo një
konflikti të armatosur apo
dhunës së organizuar. Ai thotë
se në këtë fazë nuk është
thelbësore se cila parti mund të
përfitojë nga zgjedhjet. Sipas tij,

prioritet duhet të jetë dialogu
dhe gjetja e një marrëveshjeje
para përfundimit të afatit.
Blerim Vela, bashkëpunëtor i
jashtëm kërkimor në Qendrën
për Siguri dhe Qëndrueshmëri
në Oslo, beson se, në një skenar
të tillë, përplasjet e ditëve të
fundit dhe çështja e ish-krerëve
të UÇK-së do të zinin vend
qendror në fushatën zgjedhore.
“Nëse dështon zgjedhja e
presidentit deri sonte në
mesnatë, Kosova do të futet në
fushatën më të acaruar politike
deri më tani”, thotë ai. Sipas
Velës, partitë mund të përpiqen
t’i përdorin zhvillimet e fundit
për të krijuar dy narrativë
kundërshtues: njëri rreth
pretendimeve se kush “e mbron
UÇK-në”, tjetri rreth
pretendimit se kush ka bërë më
shumë lëshime për të
shmangur një proces tjetër
zgjedhor.
Vela e cilëson këtë ndarje si
“konstruktim politik artificial”
që, sipas tij, synon mobilizimin
e elektoratit rreth aktgjykimit të
16 shtatorit ndaj ish-krerëve të
UÇK-së dhe debatit nëse
institucionet e Kosovës kanë
bërë mjaftueshëm për ta. Ai
pret që PDK-ja, në rast
zgjedhjesh, të synojë
mobilizimin e votuesve të
prekur nga aktgjykimi dhe

zhvillimet rreth Dhomave të
Specializuara.
Ndërkaq, sipas tij, LV-ja mund
të argumentojë se ka bërë
lëshime ndaj partive opozitare
për t’i shmangur zgjedhjet dhe
të kërkojë mbështetje më të

madhe për të dalë nga cikli i
bllokadave politike.
Vela thotë se nuk e përjashton as
mundësinë që, para zgjedhjeve
eventuale, qeveria të ndërmarrë
masa për mbështetje ligjore,
institucionale ose financiare për

ekipet mbrojtëse të ish-krerëve
të UÇK-së gjatë procesit të
apelit.
Përtej përfitimeve që partitë
mund të synojnë nga zgjedhjet,
Vela sheh edhe një rrezik tjetër:
lodhjen e mëtejshme të

PRISHTINË, 6 TETOR - Ushtruesja e
detyrës së presidentit të Kosovës,
Albulena Haxhiu, i është drejtuar
Gjykatës Kushtetuese për të
kërkuar sqarim se kush mund t’i
ushtrojë kompetencat
presidenciale pas përfundimit të
mandatit të saj gjashtëmujor
nëse Kuvendi nuk arrin ta
zgjedhë presidentin e ri. Këtë e
konfirmoi Zyra e Presidentes në
një përgjigje me shkrim për
Radion Evropa e Lirë më 6 tetor -
në ditën kur skadon afati për
zgjedhjen e presidentit të ri. Sipas
Zyrës, Haxhiu e ka dorëzuar
kërkesën në Gjykatën
Kushtetuese më 5 tetor, duke u
thirrur në nenin 113, paragrafi 3,
nënparagrafi 1 i Kushtetutës.
“Kemi kërkuar të përcaktohet se
si dhe nga kush ushtrohen
kompetencat e domosdoshme
presidenciale pas përfundimit të
periudhës gjashtëmujore, kur
presidenti i ri ende nuk është
zgjedhur”, tha Zyra e Presidentes
për REL-in.

Kush do t’i shpallte zgjed-
hjet?

Çështja merr rëndësi të veçantë
pasi, nëse Kuvendi nuk arrin ta
zgjedhë presidentin deri në
përfundimin e afatit më 6 tetor, ai
shpërndahet sipas Kushtetutës.
Gjykata Kushtetuese përcaktoi në
mars se, nëse presidenti nuk

zgjedhet brenda afatit të caktuar,
Kuvendi shpërndahet
automatikisht dhe zgjedhjet e
parakohshme parlamentare
duhet të mbahen brenda 45
ditësh.
Megjithatë, kjo krijon një
paqartësi tjetër: kush do t’i
shpallte zgjedhjet?
Kushtetuta ia njeh presidentit
kompetencën për shpalljen e
zgjedhjeve, ndërsa neni 90
përcakton se pozita e ushtruesit
të detyrës së presidentit nuk
mund të ushtrohet për më
shumë se gjashtë muaj.
Pikërisht kjo është një nga
çështjet që Haxhiu i ka dërguar
për interpretim në Gjykatën
Kushtetuese. “Kushtetuta këtë
kompetencë ia njeh presidentit.
Përcaktimi i autoritetit që mund
ta ushtrojë atë në rrethanat e
krijuara është një nga çështjet
kryesore që ia kemi shtruar
Gjykatës”, tha Zyra e Presidentes.
Sipas saj, qëndrimi i institucionit
është se duhet të gjendet një
zgjidhje kushtetuese që
mundëson shpalljen dhe
mbajtjen e zgjedhjeve brenda
afateve të përcaktuara.

Zyra e Presidentes 
thirret në “vijimësinë 

institucionale”

E pyetur nga REL-i se si e
interpreton situatën e krijuar,

Zyra e Presidentes tha se
qëndrimi i saj mbështetet në
parimin e “vijimësisë
institucionale”. “Dispozitat
kushtetuese duhet të
interpretohen në ndërlidhje, në
mënyrë që përfundimi i një afati
të mos e bëjë të pamundur
përmbushjen e detyrimeve të
tjera kushtetuese”, thuhet në
përgjigje. Sipas saj, pikërisht për
të përcaktuar një zgjidhje që do ta

garantonte këtë vijimësi brenda
rendit kushtetues, çështja i është
dërguar Gjykatës Kushtetuese.
Haxhiu po e ushtron detyrën e
presidentes pas përfundimit të
mandatit të presidentes së
mëparshme, Vjosa Osmani, më 4
prill.
Kushtetuta përcakton
shprehimisht se pozita e
ushtruesit të detyrës së
presidentit nuk mund të

ushtrohet për një periudhë më të
gjatë se gjashtë muaj.
Gjykata Kushtetuese ende nuk ka
bërë publik ndonjë vendim
lidhur me çështjet e ngritura nga
Haxhiu.
Radio Evropa e Lirë iu drejtua
Gjykatës për ta konfirmuar
pranimin e kërkesës dhe për të
marrë më shumë hollësi rreth
trajtimit të saj dhe është në pritje
të përgjigjes.

Kosova ka afat deri më 6 tetor
ta zgjedhë presidentin. Nëse
Kuvendi dështon ta bëjë këtë,
çka pason është e qartë:
Kuvendi shpërndahet dhe
shpallen zgjedhjet e
jashtëzakonshme. Por, shumë
më pak e qartë është se kush
do t’i ushtronte kompetencat
e presidentit pas kësaj?
Gjykata Kushtetuese, në
aktgjykimin e fundit për rastet
KO256/26 dhe KO258/26, ka
konstatuar se afati 60-ditor
për zgjedhjen e presidentit ka
filluar më 8 gusht dhe
përfundon më 6 tetor. Kjo
lidhet drejtpërdrejt me nenin
82 të Kushtetutës, sipas të
cilit, Kuvendi shpërndahet
nëse presidenti nuk zgjidhet
brenda 60 ditësh nga fillimi i

procedurës së zgjedhjes.
Pra, nëse presidenti nuk
zgjidhet deri më 6 tetor, nuk
nevojitet një vendim i veçantë
i Kuvendit për shpërndarjen e
tij - thjesht aktivizohet
dispozita kushtetuese për
shpërndarjen e Kuvendit.
Gjykata e kishte sqaruar këtë
parim edhe më herët. Në
aktgjykimin e marsit 2026 ajo
kishte konstatuar se dështimi
për ta zgjedhur presidentin
brenda afatit kushtetues çon
në shpërndarjen e Kuvendit
dhe në zgjedhje të
parakohshme të cilat duhet të
mbahen brenda 45 ditësh.
Por, këtu lind një problem
tjetër kushtetues: kush mbetet
në krye të shtetit?
Në rrethana të zakonshme,

kompetencat e presidentit do
t’i ushtronte kryetari i
Kuvendit si ushtrues detyre i
presidentit. Por, në situatën
aktuale, kjo zgjidhje
kushtetuese është komplikuar
nga fakti se kryetarja e
Kuvendit, Albulena Haxhiu,
tashmë e ka ushtruar këtë
detyrë për gjashtë muaj.
Haxhiu mori detyrën e
presidentes pas përfundimit
të mandatit të Vjosa Osmanit
më 4 prill. Por, sipas nenit 90,
paragrafit 3 të Kushtetutës,
posti i ushtruesit të detyrës së
presidentit “nuk mund të
ushtrohet për një periudhë
më të gjatë se gjashtë muaj”.
Kjo periudhë gjashtëmujore
përfundoi të dielën, më 4
tetor.

Kush mbetet në krye 
të shtetit nëse Kosova nuk
e zgjedh presidentin sot?

PRISHTINË, 6 TETOR -
Komandanti i Forcës së
Sigurisë së Kosovës (FSK),
gjenerallejtënant Bashkim
Jashari, priti në takim
lamtumirës komandantin e
KFOR-it, gjeneralmajor Ozkan
Ulutas.
Gjatë takimit u diskutua për
situatën e përgjithshme të
sigurisë në Kosovë dhe rajon si
dhe për bashkëpunimin e
vazhdueshëm ndërmjet Forcës
së Sigurisë së Kosovës dhe

KFOR-it, duke vlerësuar
bashkëpunimin ndërmjet dy
institucioneve dhe rëndësinë e
koordinimit të përbashkët. 
Po ashtu, u theksua rëndësia e
vazhdimit dhe ngritjes së
bashkëpunimit profesional
dhe operacional përmes
angazhimeve të përbashkëta,
shkëmbimit të përvojave dhe
koordinimit ndërinstitucional.
Komandanti i FSK-së,
gjenerallejtënant Bashkim
Jashari, vlerësoi rolin dhe

kontributin e KFOR-it në
sigurinë dhe stabilitetin e
Kosovës, duke riafirmuar
përkushtimin e FSK-së për
vazhdimin dhe forcimin e
mëtejshëm të bashkëpunimit
me KFOR-in. 
Në fund gjeneral Jashari i uroi
shëndet dhe suksese gjeneralit
Ulutaşme rastin e përfundimit
të misionit të tij si KOMKFOR
dhe marrjes së detyrave dhe
përgjegjësive të reja në
karrierën e tij ushtarake.

Jashari dhe Ulutas vlerësojnë bashkëpunimin ndërmjet FSK-së dhe KFOR-it

Faton DËRMAKU

PEJË, 6 TETOR - Ministria e Arsimit
dhe Shkencës (MASh), në
bashkëpunim me Sindikatën e
Bashkuar të Arsimit, Shkencës
dhe Kulturës (SBAShK), ka
zhvilluar në Pejë takimin e dytë
rajonal me mësimdhënësit në
kuadër të konsultimeve për
hartimin e Strategjisë së Arsimit
2035+, pas takimit të parë të
mbajtur në Gjilan.
Në takim morën pjesë ministri i
Arsimit dhe Shkencës, Hajrulla
Çeku, kryetari i SBAShK-ut,
Rrahman Jasharaj, përfaqësues të
Ministrisë dhe të SBAShK-ut,

drejtues të institucioneve
arsimore, si dhe mësimdhënës e
punëtorë të arsimit nga rajoni i
Pejës.
Ministri Çeku theksoi se
përfshirja e mësimdhënësve
është thelbësore për hartimin e
një strategjie që pasqyron nevojat
reale të sistemit arsimor. Ai vuri
në pah rëndësinë e një procesi
gjithëpërfshirës, ku përvoja dhe
propozimet e mësimdhënësve
kontribuojnë në përcaktimin e
prioriteteve dhe në ndërtimin e
reformave të zbatueshme.
Kryetari i SBAShK-ut, Rrahman
Jasharaj, theksoi rolin e
punëtorëve të arsimit në këtë
proces dhe rëndësinë e vazhdimit

të dialogut dhe bashkëpunimit
me ministrinë për avancimin e
arsimit.
Gjatë bashkëbisedimit u trajtuan

cilësia në arsim, kushtet e punës
dhe të mësimdhënies, zhvillimi
profesional dhe mbështetja e
mësimdhënësve, mirëqenia e

punëtorëve të arsimit, autonomia
dhe zhvillimi i shkollës, kurrikula,
digjitalizimi dhe financimi i
arsimit.
Mësimdhënësit paraqitën
shqetësimet dhe sfidat me të cilat
përballen në punën e përditshme
si dhe propozime konkrete për
përmirësimin e sistemit arsimor
dhe për prioritetet që duhet të
përfshihen në Strategjinë e
Arsimit 2035+.
MASh dhe SBAShK do t’i
vazhdojnë konsultimet në rajonet
e tjera të Kosovës, me qëllim që
hartimi i strategjisë të mbështetet
në kontributin e drejtpërdrejtë të
mësimdhënësve dhe të
komunitetit arsimor.

VAZHDOJNË KONSULTIMET ME MËSIMDHËNËSIT
PËR STRATEGJINË E ARSIMIT 2035+ NË PEJË

PRISHTINË, 6 TETOR - Komisioni
për Buxhet, Financa dhe
Administrimin e Prokurorive i
Këshillit Prokurorial të Kosovës
(KPK), i udhëhequr nga
kryesuesja e Komisionit,
Arlinda Muqa, mbajti takimin e
radhës, gjatë të cilit u shqyrtuan
çështje që ndërlidhen me
funksionimin dhe
administrimin e sistemit
prokurorial.
Në takim morën pjesë anëtarët
e Komisionit, Sebahate Sinani,
Shkëlzen Ibrahimi, Ersan
Qavolli dhe  Blerim Igrishta, si
dhe Nexhat Haziri nga
Departamenti për Teknologji

Informative.
Në kuadër të takimit u diskutua
çështja e kompensimit të
kujdestarisë për prokurorët e të
gjitha prokurorive. 
Anëtarët e Komisionit
vlerësuan se, para ndërmarrjes
së hapave të mëtejmë, është e
nevojshme të përpilohet një
analizë e kësaj çështjeje, e cila
do të shërbejë si bazë për
procedimin e mëtejmë dhe
trajtimin institucional të saj.
Gjithashtu, Komisioni
shqyrtoi format e përgatitura
nga grupet punuese lidhur me
dokumentet dhe materialet e
përdorura në procedurat

prokuroriale, përkatësisht
formularin e mbështjellësit,
thirrjen për dëshmitarë,
thirrjen për të pandehurin dhe
zarfin me fletëkthesë.
Pas prezantimit dhe
shqyrtimit të këtyre formave,
anëtarët e Komisionit
vlerësuan se puna e realizuar
nga grupet punuese është e
mirë dhe se format e
përgatitura janë të
përshtatshme për përdorim.
Në këtë kuadër u vlerësua
gjithashtu se duhet të
përgatiten edhe disa forma të
tjera me qëllim të kompletimit
të dokumentacionit përkatës.

KPK-ja SHQYRTON KOMPENSIMIN 
E KUJDESTARISË PËR PROKURORËT

PRISHTINË, 6 TETOR - Më 1 dhe 2
tetor, kryetarja e Akademisë së
Shkencave dhe e Arteve të
Kosovës (AShAK), akademike
Justina Shiroka-Pula, mori
pjesë në konferencën
“Partneriteti për ndryshim -
gratë që transformojnë
sistemet”, organizuar nga
Fondacioni “Jahjaga”.
Në kuadër të konferencës,
prof. dr. Justina Shiroka-Pula
u nderua me Çmimin për
Arritje Jetësore në fushën e

Grave, Paqes dhe Sigurisë, si
vlerësim për kontributin e saj
shumëvjeçar në fushën
akademike, shkencore dhe
institucionale, si dhe për
angazhimin e saj në fuqizimin
e rolit dhe lidershipit të grave.
Çmimi për Arritje Jetësore i
Fondacionit “Jahjaga” u
akordohet personaliteteve të
shquara, kontributi i të cilëve
ka ndikuar në avancimin e
agjendës për gratë, paqen dhe
sigurinë në Kosovë dhe më

gjerë, në promovimin e
barazisë dhe drejtësisë,
forcimin e paqes dhe
përparimin demokratik, si
dhe në frymëzimin e
gjeneratave të ardhshme.
Ky vlerësim për prof. dr.
Justina Shiroka-Pula përbën
një mirënjohje të
rëndësishme për kontributin
e saj ndër vite dhe për rolin e
saj në jetën akademike,
shkencore dhe institucionale
të Kosovës.

Justina Shiroka-Pula nderohet me Çmimin për Arritje Jetësore në fushën e Grave, Paqes dhe Sigurisë

Shkruan: Akademik
Arsim BAJRAMI

Aktgjykimi i Dhomës së Shkallës
së Parë në çështjen Thaçi dhe të
tjerët e 16 shtatorit 2026 hap një
nga çështjet më të rëndësishme
juridike për procedurën e apelit:
qëndrueshmërinë e kualifikimit
të përgjegjësisë penale përmes
ndërmarrjes së përbashkët
kriminale (NPK).
Lufta në Kosovë përbën
kontekstin historik dhe faktik të
ngjarjeve të shqyrtuara në këtë
proces gjyqësor. Por konteksti i
luftës nuk është kriter juridik për
krijimin e një ndërmarrjeje të
përbashkët kriminale. As
ekzistenca e krimeve, as karakteri
i organizuar i veprimtarisë
politike e ushtarake dhe as
ekzistenca e strukturave drejtuese
nuk mund të zëvendësojnë
provën e elementeve konkrete të
NPK-së.
Lufta e UÇK-së ishte luftë
çlirimtare dhe mbrojtëse.
Qëllimi i saj ishte çlirimi i Kosovës
nga pushtimi dhe realizimi i
pavarësisë së saj. Ky ishte qëllim
politik dhe çlirimtar, jo qëllim
kriminal. UÇK-ja nuk kishte
projekt apo qëllim të përbashkët
kriminal. Qëllimi i saj ishte liria,
çlirimi dhe pavarësia e Kosovës.
Veprimet eventuale kriminale të
individëve nuk mund t’i
atribuohen automatikisht tërë
luftës dhe qëllimit të saj.
Përgjegjësia penale është
individuale dhe kërkon prova
konkrete për çdo të akuzuar.
Asnjë strukturë politike apo

ushtarake nuk mund të shpallet
kriminale vetëm mbi bazën e
krimeve të kryera nga individë.
E drejta penale kërkon prova
përtej dyshimit të arsyeshëm, jo
përgjithësime dhe barazime.
Prandaj, qëllimi çlirimtar i UÇK-
së duhet të ndahet qartë nga çdo
përgjegjësi penale individuale.
NPK-ja është një formë specifike
e përgjegjësisë penale në të
drejtën penale ndërkombëtare.
Ajo nuk është koncept për
përshkrimin e një organizimi
politik, ushtarak ose institucional
dhe as mekanizëm për
atribuimin e përgjithshëm të
krimeve të kryera gjatë një lufte.
Zbatimi i saj kërkon provimin e
elementeve të përcaktuara nga
jurisprudenca ndërkombëtare:
ekzistencën e një qëllimi të
përbashkët kriminal,
pjesëmarrjen në realizimin e këtij
qëllimi, kontributin juridikisht
relevant dhe elementin subjektiv
të kërkuar për kategorinë
përkatëse të NPK-së.
Pikërisht këtu qëndron çështja
themelore e apelit. Ekzistenca e
krimeve të supozuara të luftës
dhe ekzistenca e një NPK-je janë
dy çështje juridikisht të
dallueshme. Fakti i supozuar se
janë kryer krime nuk e provon
vetvetiu ekzistencën e një qëllimi
të përbashkët kriminal. Po
kështu, ekzistenca e një strukture
të organizuar nuk provon se ajo
strukturë ka pasur qëllim
kriminal.
Një qëllim politik ose ushtarak
nuk mund të barazohet me një
qëllim të përbashkët kriminal
vetëm për shkak të krimeve të
supozuara që janë kryer në të
njëjtin kontekst.
Për këtë arsye, shqyrtimi apelues
duhet të përqendrohet në
mënyrën se si është kaluar nga
faktet e provuara te përfundimi
juridik mbi ekzistencën e NPK-së.
Duhet të testohet nëse arsyetimi
gjyqësor ka ruajtur kufijtë e

domosdoshëm ndërmjet faktit,
provës dhe inferencës juridike.
Një çështje tjetër vendimtare
është përcaktimi i qëllimit të
përbashkët kriminal. Ky qëllim
duhet të jetë konkretisht i
identifikueshëm dhe i lidhur me
krimet që përfshihen në
ndërmarrje. Një formulim i gjerë i
qëllimit të përbashkët rrezikon që
një strukturë politike ose
ushtarake të trajtohet si
ndërmarrje kriminale vetëm mbi
bazën e veprimtarisë së saj të
përgjithshme.
Po aq e rëndësishme është ndarja
ndërmjet dijenisë dhe dashjes.
Njohja e ekzistencës së krimeve,
njohja e situatës në terren ose
njohja e veprimtarisë së
personave të tjerë nuk është e
njëjtë me qëllimin për kryerjen e
krimeve që përfshihen në
ndërmarrjen e përbashkët
kriminale.
As pozita hierarkike nuk mund të
shndërrohet në zëvendësim të
provës së pjesëmarrjes. Autoriteti
politik ose ushtarak është pjesë e
kontekstit faktik, por nuk është në
vetvete element i NPK-së.
Përgjegjësia penale nuk mund të
ndërtohet mbi funksionin e
ushtruar, por mbi përmbushjen e
elementeve konkrete të
përgjegjësisë penale.
Edhe kontributi duhet të
provohet në mënyrë konkrete.
Një veprim politik, institucional,
administrativ ose organizativ nuk
merr automatikisht karakter
kriminal vetëm sepse ka ndodhur
në të njëjtin kontekst faktik me
krimet. Duhet të përcaktohet
natyra e kontributit, lidhja e tij me
ndërmarrjen dhe rëndësia e tij
juridike në raport me krimet
përkatëse.
Përgjegjësia përmes NPK-së nuk
mund të ndërtohet as përmes
transferimit automatik të
veprimeve të personave të tjerë te
personi i akuzuar. Pjesëmarrja në
një ndërmarrje të përbashkët

kriminale duhet të provohet
përmes lidhjes konkrete ndërmjet
personit, qëllimit të përbashkët
dhe kontributit të tij në realizimin
e këtij qëllimi.
Të gjitha këto elemente duhet të
vlerësohen sipas standardit të
provës përtej dyshimit të
arsyeshëm. Ky standard nuk
kufizohet vetëm te konstatimi se
një krim është kryer. Ai shtrihet
mbi çdo element të përgjegjësisë
përmes NPK-së. Në rastin e
provave rrethanore, përfundimi i
fajësisë duhet të mbështetet në
tërësinë e provave dhe jo në
përgjithësime, supozime apo
barazime juridikisht të
papranueshme.
Prandaj, kundërshtimi i NPK-së
në apel nuk është kundërshtim i
përgjithshëm ndaj aktgjykimit.
Është kundërshtim ndaj një
kualifikimi specifik juridik të
përgjegjësisë penale. Thelbi i
apelit duhet të jetë i qartë: NPK-ja
nuk mund të qëndrojë sepse nuk
janë provuar të elementet e saj
dhe lidhja ndërmjet provave dhe
përfundimit juridik në përputhje
me standardin e provës penale.
Në këtë kuptim, rrëzimi i NPK-së
duhet të jetë një nga çështjet
qendrore të apelit. Dhoma e
Apelit duhet të atakojë
aktgjykimin e shkallës , i cili nuk
ka provuar një ndërmarrje të
përbashkët kriminale në
kuptimin e saktë juridik të këtij
instituti, apo nëse ky përfundim
është ndërtuar përmes
ndërthurjes së kontekstit të luftës,
strukturave organizative,
veprimeve të personave të
ndryshëm dhe inferencave mbi
dijeninë dhe qëllimin.

KËRKESAT KRYESORE TË
MBROJTJES NË APEL

Mbi bazën e këtyre
argumenteve, Mbrojtja duhet t’i
kërkojë Dhomës së Apelit:

1. Të rrëzojë kualifikimin juridik
të ndërmarrjes së përbashkët
kriminale si bazë të përgjegjësisë
penale, për shkak të
mosprovimit të plotë të
elementeve të saj sipas
standardit të kërkuar nga e drejta
penale ndërkombëtare.
2. Të konstatojë se ekzistenca e
krimeve individuale të
supozuara të luftës, e strukturave
politike ose ushtarake dhe e
veprimtarisë së organizuar nuk
është e mjaftueshme për të
provuar ekzistencën e një qëllimi
të përbashkët kriminal dhe se
këto kategori nuk mund të
barazohen juridikisht me NPK-
në.
3. Të konstatojë se qëllimi i
përbashkët kriminal, elementi
subjektiv, pjesëmarrja dhe
kontributi duhet të provohen
përtej dyshimit të arsyeshëm dhe
se këto elemente nuk mund të
zëvendësohen me interferenca të
përgjithshme të nxjerra nga
pozita, autoriteti, njohja e
rrethanave ose përkatësia në një
strukturë.
4. Të ndryshojë aktgjykimin e
shkallës së parë, të rrëzojë
kualifikimin juridik të
ndërmarrjes së përbashkët
kriminale dhe, mbi bazën e
mungesës së provave që
përmbushin standardin e fajësisë
penale përtej dyshimit të
arsyeshëm, të deklarojë
pafajësinë e të akuzuarve dhe të
japë vendimin përfundimtar të
drejtë e të ligjshëm në përputhje
me provat dhe standardet e së
drejtës penale ndërkombëtare.
5. Nëse Dhoma e Apelit vlerëson
se mangësitë e konstatuara nuk
mund të korrigjohen drejtpërdrejt
përmes ndryshimit të aktgjykimit,
të urdhërojë masën procedurale
që e konsideron të nevojshme për
një rivlerësim të ligjshëm të
përgjegjësisë, në përputhje me
standardet juridike të përcaktuara
nga Dhoma e Apelit.

ÇËSHTJE QENDRORE E APELIT: RRËZIMI I 
KUALIFIKIMIT JURIDIK PËR NDËRMARRJEN 

E PËRBASHKËT KRIMINALE (NPK)

PRISHTINË, 6 TETOR - Për herë të parë
në Universitetin e Prishtinës ka
nisur Java Ndërkombëtare e
Personelit Akademik dhe
Administrativ që synon diskutimin
e sfidave të ndërkombëtarizimit në
arsimin e lartë, në një mjedis
gjithnjë e më kompleks global, si
dhe njohjen e profesorëve dhe
personelit administrativ të ardhur
nga jashtë me UP-në, Prishtinën
dhe Kosovën.
Java u organizua nga
menaxhmenti i UP-së, në
bashkëpunim me Departamentin
për Bashkëpunim Ndërkombëtar
të Universitetit të Prishtinës dhe
me ndihmën e prodekanëve të
Fakultetit të Ekonomisë dhe të
Filologjisë dhe profesorëve të

këtyre fakulteteve. 
Java e Personelit Ndërkombëtar
nisi me fjalën përshëndetëse të
rektorit, prof. Arben Hajrullahu.
Rektori Hajrullahu para 25
përfaqësuesve të personelit
akademik e administrativ nga
institucione të ndryshme të arsimit
të lartë nga shumë vende të botës
paraqiti të kaluarën, të tashmen
dhe planet për të ardhmen e UP-së.
Pastaj një fjalë rasti e mbajti
prorektorja për ndërkombëtarizim
dhe shkëmbim akademik, prof.
Rozafa Basha.
Prorektorja Basha, duke iu drejtuar
profesorëve dhe personelit
administrativ të institucioneve
partnere, tha se “gjatë ditëve të
ardhshme do të kemi mundësi që

së bashku të diskutojmë për sfidat
kryesore dhe ndryshimet që po e
formësojnë sot
ndërkombëtarizimin dhe arsimin e
lartë”. Në radhë të parë ajo theksoi
se këto takime do të jenë mes

njerëzish që kanë interesa dhe
qëllime të përbashkëta.
Dita e parë e Javës së Personelit
Akademik Ndërkombëtar vazhdoi
me njohje të mysafirëve me
objektet, personelin dhe

kompleksin e Universitetit të
Prishtinës dhe më pas në Qendrën
për Përsosmëri në Mësimdhënie të
Fakultetit të Filologjisë u zhvillua një
sesion informues në lidhje me
gjuhën dhe kulturën e Kosovës, nën
drejtimin e profesoreshës Blerta
Mustafa.
Java e Personelit Akademik
Ndërkombëtar do të vazhdojë me të
gjitha çështjet që lidhen me
ndërkombëtarizimin dhe
shkëmbimet akademike e
kulturore.
Përveç nga Universiteti i Prishtinës,
kjo javë mbështetet edhe nga
Ministria e Arsimit dhe Shkencës,
Ministria e Kulturës dhe Turizmit,
komuna e Prishtinës  dhe Banka
Pro Credit.

NIS JAVA NDËRKOMBËTARE E PERSONELIT AKADEMIK
DHE ADMINISTRATIV NË UNIVERSITETIN E PRISHTINËS



07E MËRKURË, 7 TETOR 2026AKTUALE

Safet KRYEMADHI
Politolog, bashkautor, së bashku

me Dastid Milukën, i librit
Contes albanais, botuar nga

Ovadia.

Autori i raportit ogurzi drejtuar
Këshillit të Evropës në fund të
vitit 2010, i cili hidhte dyshime të
pabesueshme mbi Ushtrinë
Çlirimtare të Kosovës për tregti
të paligjshme organesh, juristi
zviceran Dick Marty kishte
deklaruar atëherë se “Drejtësia
nuk mund të jetë njëkahëshe”.
Këtë porosi e dëgjoi shumë mirë
Gjykata Speciale e Hagës për
Kosovën, e cila sapo dënoi me
dënime të rënda burgimi për
krime lufte katër ish-drejtuesit e
Ushtrisë Çlirimtare të Kosovës
(UÇK): Hashim Thaçin, Jakup
Krasniqin, Kadri Veselin dhe
Rexhep Selimin.
Të vjen ndër mend “Afishja e
Kuqe” e famshme, e shpërndarë
nga pushtuesi nazist kundër
Rezistencës franceze në shkurt
të vitit 1944: “Çlirimtarë? Çlirimi
nga Ushtria e Krimit!” Shkurtesa
angleze DARVO (Deny, Attack
and Reverse Victim and Offender
- moho, sulmo dhe përmbys
rolet e viktimës dhe autorit)
emërton pikërisht këtë strategji
të përmbysjes së akuzës, e cila e
shndërron viktimën në xhelat të
torturuesve të vet.
T’i shpallësh të gjithë fajtorë do
të ishte garancia e një neutraliteti
absolut të drejtësisë ndaj secilës
palë. Por një neutralitet i tillë i
përket një drejtësie të verbër ose
të manipuluar. Në terrin e luftës,
ajo nuk dëshiron të bëjë dallim
ndërmjet protagonistëve. Secila
palë do të ishte, pashmangshëm,
fajtore për krimet. Një luftë
çlirimtare nuk do të dallohej më
nga një fushatë represioni
ushtarak dhe spastrimi etnik. Ky
neutralitet ndërmjet dy kauzave
të kundërta shpreh një
indiferencë morale ndërmjet
agresorit dhe atyre që janë

viktima të këtij agresion.
Dashëm apo nuk dashëm,
pasoja e dyfishtë e këtij parimi
është diskreditimi i luftëtarëve të
një lufte të drejtë çlirimtare dhe
zbutja e fajësisë së shtypësit serb,
të angazhuar në një spastrim
etnik në shkallë të gjerë. Në këtë
drejtim, Shërbimet serbe të
inteligjencës me përvojë në
veprime të tilla të ulëta, kishin
përgatitur për Gjykatën e Hagës
një “dokumentacion” voluminoz
dhe “dëshmi” për të mbështetur
akuzat e pretenduara kundër
UÇK-së.
Më shumë se të sillte drejtësi,
aktgjykimi i Hagës u ka sjellë një
fitore të gjithë atyre që prej
kohësh ia mohojnë ligjshmërinë
luftës çlirimtare të shqiptarëve të
Kosovës. Dhe kjo pa
konsideratën më të vogël për
viktimat e luftës së viteve
1998–1999 : 13 000 të vrarët, 20
000 gratë e dhunuara dhe 1 600
të zhdukurit, trupat e të cilëve
ende nuk janë gjetur.
Por armiqësia ndaj pavarësisë së
Kosovës nuk shqetësohet fort
nga faktet. Në të majtën
ekstreme evropiane nuk durohet
mirënjohja e popullsisë
shqiptare ndaj NATO-s. Në të
djathtën ekstreme, të përfshirë
në një betejë nës mes
qytetërimeve, shqiptarët
konsiderohen si një kërcënim
islamist, ndonëse janë populli
më proamerikan në botë. Të
tjerë kanë parë tek Ushtria
Çlirimtare e Kosovës dorën e
krimit të organizuar. Si francezi
Pierre Péan, autor i një libri me
titull akuzues që shkon deri në
absurd : “Një luftë e drejtë për një
shtet mafioz”.
Sot, të dënosh drejtuesit e UÇK-
së për një shumicë të madhe të
shqiptarëve të Kosovës, do të
thotë të dënosh figurat prijëse të
pavarësisë dhe, rrjedhimisht, në
mënyrë të nënkuptueshme, të
dënosh vetë pavarësinë.
Në vigjilje të aktgjykimit ndaj ish-
drejtuesve të UÇK-së, në

Prishtinë vdiq pediatrja dhe
aktivistja e admirueshme për të
drejtat e grave, Flora Brovina.
Ndër betejat e saj të shumta, ajo
kishte organizuar edhe qendra
mjekësore në shtëpi private për
të mjekuar gratë shqiptare, të
cilave u ishte ndaluar qasja në
spitalet publike. E burgosur në
prill të vitit 1999, ajo përjetoi
tortura dhe inskenimeve të
ekzekutimit. Flora Brovina u
lirua në fund të vitit 2000 falë
trysnisë ndërkombëtare.
Pas daljes nga burgu, ajo, e cila
ishte anëtare e së njëjtës parti me
Hashim Thaçin (Partisë
Demokratike të Kosovës) iu
drejtua e emocionuar presidentit
të ardhshëm që do të dënohej në
Hagë dhe luftëtarëve të tjerë të
Ushtrisë Çlirimtare të Kosovës që
ndodheshin aty : “Djemtë e mi,
sa shumë më keni munguar…
Jam gjithmonë me ju.”
Dy javë më parë kishte vdekur
gjenocidari Ratko Mladić, në një
burg të Hagës, ku ishte dënuar
me burgim të përjetshëm. I
glorifikuar për krimet e tij, ai
gëzoi të drejtën e organizimit
shtetëror të funeralit, të cilin e
përcollën mijëra bashkëkombës
të tij, në prani të ambasadorit të
Rusisë.
Koincidenca e këtyre ngjarjeve na
rikujton se kush çfarë bënte në
fund të shekullit XX në Ballkan
dhe, në veçanti, në Kosovë.
Mladić fshihej me ndihmën e
shërbimeve ushtarake serbe dhe
vazhdonte ta merrte rregullisht
pensionin deri në kohën kur u
arrestua dhe u dërgua në Hagë.
Ndërkaq Hashim Thaçi kishte
dhënë dorëheqje nga posti i
presidentit të Kosovës për t’u
paraqitur vullnetarisht para
Gjykatës Speciale të Hagës dhe
për t’iu përgjigjur akuzave të
ngritura kundër tij. Dy qëndrime
të kundërta, por, sipas
aktgjykimit të Hagës, e njëjta
fajësi.
“Drejtësia e skajshme është
fyerje”, paralajmëronte
Montesquieu. Një fyerje ndaj
viktimave shqiptare.

Le verdict de
La Haye: une
victoire serbe

Safet KRYEMADHI,
Politologue

Auteur du funeste rapport au
Conseil de l’Europe fin 2010
soupçonnant l’Armée de
Libération du Kosovo d’un
improbable trafic d’organes, le
juriste suisse Dick Marty avait
alors déclaré que « la Justice ne
peut être à sens unique ». Le
Tribunal spécial de La Haye

pour le Kosovo l’a parfaitement
entendu qui vient de
condamner à de lourdes peines
de prison pour crimes de guerre
les quatre anciens dirigeants de
l’Armée de libération du Kosovo
(ALK) Hashim Thaçi, Jakup
Krasniqi, Kadri Veseli et Rexhep
Selimi
On ne pense alors à la fameuse
Affiche rouge diffusée par
l’occupant nazi contre la
Résistance française en février
1944 : « Des libérateurs ? La
Libération par l’Armée du crime
! » L’acronyme anglais Darvo (
Deny, Attacks and Reverse
Victim and Offender) identifie
cette stratégie d’inversion
accusatoire qui fait de la victime
le bourreau de ses tortionnaires.
Déclarer tout le monde
coupable serait la garantie
d’une absolue neutralité de la
Justice envers chaque camp.
Mais une telle neutralité relève
d’une Justice aveugle ou
manipulée. Dans la nuit de la
guerre elle ne veut pas faire la
différence entre les
protagonistes. Chaque camp est
inévitablement fauteur de
crimes. Une lutte de libération
ne se distinguerait plus d’une
campagne de répression
militaire et de purification
ethnique. Cette neutralité entre
deux causes opposées manifeste
une indifférence morale entre
agresseur et agressé.
Le double résultat, nolens
volens, de ce principe est de
discréditer les combattants de la
guerre juste d’émancipation et
d’atténuer la culpabilité de
l’oppresseur serbe, engagé dans
un nettoyage ethnique à grande
échelle. Les services de
renseignements serbes,
expérimentés dans les basses
manœuvres, avaient à cet égard
préparé pour le Tribunal de La
Haye une imposante «
documentation » et des «
témoignages » pour étayer les
prétendues accusations portées
contre l’ALK.
Le jugement de la Haye n’a pas
tant rendu la Justice qu’apporté
une victoire à tous ceux qui,
depuis longtemps, nient toute
légitimité à la lutte de libération
des Albanais du Kosovo. Sans la
moindre considération pour les
victimes de la guerre de 1998-
1999 : les 13.000 personnes
tuées, les 20.000 femmes violées
et les 1600 disparus dont on n’a
toujours pas retrouvé les corps.
Mais l’hostilité à
l’indépendance du Kosovo ne
s’embarrasse pas des faits. Dans
l’extrême gauche européenne
on ne supporte pas la gratitude
de la population albanaise
envers l’OTAN. A l’extrême-
droite engagée dans un combat
civilisationnel, on considère les
Albanais comme une menace

islamiste, quand bien même
c’est le peuple le plus
américanophile du monde.
D’autres ont vu dans l’Armée de
Libération du Kosovo la main de
la criminalité organisée.
Comme le Français Pierre Péan,
auteur autrefois d’un livre au
titre ridiculement accusateur : «
Une guerre juste pour un Etat
mafieux ». Condamner les
dirigeants de l’ALK signifie
aujourd’hui pour une grande
majorité des Albanais du
Kosovo, condamner les figures
tutélaires de l’indépendance et
donc, implicitement,
l’indépendance elle-même.
La veille du jugement des
anciens dirigeants de l’ALK
mourait à Prishtina la pédiatre et
admirable militante des droits
des femmes Flora Brovina.
Parmi ses nombreux combats,
elle avait notamment organisé
des centres médicaux dans des
maisons privées pour soigner les
Albanaises interdites d’accès
aux hôpitaux publics. Incarcérée
en avril 1999, subissant la
torture et des simulations
d’exécutions, Flora Brovina fut
libérée à la fin 2000 grâce aux
pression internationales.
A sa sortie de prison, celle qui
était membre du même parti
qu’Hashim Thaçi ( le Parti
démocratique du Kosovo)
déclara émue au futur
condamné de La Haye et aux
autres combattants de l’Armée
de libération du Kosovo présents
: « Mes garçons, vous m'avez
tellement manqué… Je suis
toujours avec vous. »
Deux semaines plus tôt c’est le
génocidaire Ratko Mladic qui
mourait dans une prison de La
Haye où il avait été condamné à
la prison à vie. Glorifié pour ses
crimes, il a eu droit à des
funérailles d’Etat suivie par des
milliers de compatriotes en
présence l’ambassadeur de
Russie. La coïncidence de ces
événements nous rappelle qui
faisait quoi à la fin du XXe siècle
dans les Balkans et en particulier
au Kosovo. Mladic se cachait
avec l’aides des services
militaires serbes et percevait
régulièrement sa pension quand
il fut arrêté et déféré à La Haye.
Hashim Thaçi avait lui
démissionné de la présidence
du Kosovo pour se présenter
volontairement au Tribunal
spécial de La Haye et répondre
aux accusations portées contre
lui. Un Tribunal dont un vote
déplorable de l’Assemblée du
Kosovo en 2015 avait approuvé
la constitution. Deux attitudes
opposées mais une même
culpabilité d’après le verdict de
La Haye. « L’extrême justice est
une injure », avertissait
Montesquieu. Une injure faite
aux victimes albanaises.

AKTGJYKIMI I HAGËS: NJË FITORE SERBE

POLITOLOGU, SHKRIMTARI DHE INTELEKTUAL BELG ME ORIGJINË SHQIPTARE, SAFET KRYEMADHI, TË CILIT NË VITIN
2015, AMBASADA E SHQIPËRISË NË BELGJIKË I DHA ÇMIMIN “PERSONALITETI FRANKOFON I VITIT”, SI VLERËSIM PËR

KONTRIBUTIN E TIJ NË PROMOVIMIN E KULTURËS SHQIPTARE, REAGON NDAJ VENDIMIT TË GJYKATËS SPECIALE



08 E MËRKURË, 7 TETOR 2026 AKTUALE

PRISHTINË, 6 TETOR - Drejtoresha
menaxhuese e Fondit të Kosovës
për Efiçiencë të Energjisë,
Njomza Hoxha, është pritur në
takim nga kryeshefi ekzekutiv i
KOSTT, Trim Tërnava, me të cilin
ka diskutuar për mundësitë e
bashkëpunimit dhe avancimit të
masave të efiçiencës së
energjisë.
Gjatë takimit drejtoresha

Hoxha paraqiti mundësitë për
përfshirjen e KOSTT-it dhe
ndërmarrjeve të tjera publike
në projektin më të madh të
efiçiencës së energjisë në
Kosovë, i cili do të financohet
përmes kredisë së marrë nga
Banka Evropiane për Rindërtim
dhe Zhvillim (BERZH) nga
Qeveria e Republikës së
Kosovës.

Përmes këtij projekti
ndërmarrjet publike do të kenë
mundësi të aplikojnë për
përfitimin e masave të
efiçiencës së energjisë në
ndërtesat e tyre, duke
kontribuar në uljen e konsumit
të energjisë, reduktimin e
kostove dhe përmirësimin e
performancës energjetike të
ndërtesave publike.

KOSTT dhe FKEE diskutojnë për avancimin e masave për efiçiencën e energjisë

TIRANË, 6 TETOR - Rënia e euros po
jep efektet negative te bizneset,
veçanërisht në jug të Shqipërisë,
ku turizmi mbetet një nga
sektorët më të ekspozuar ndaj
zhvlerësimit të monedhës
evropiane.
Kreu i Dhomës së Tregtisë,
Maksim Hoxha, dhe pedagogia
Antoneta Polo, vlerësojnë se rënia

drastike e euros po përkthehet në
humbje të konsiderueshme për
sipërmarrjet, ndërsa efektet janë
më të ndjeshme në zonat
turistike.
Bizneset që punojnë kryesisht me
turistë të huaj përballen me të
ardhura më të ulëta në lekë,
ndërsa kostot e operimit, pagat
dhe shpenzimet e tjera, mbeten

të larta.
Në jug, ku ekonomia lokale
mbështetet ndjeshëm te turizmi,
zhvlerësimi i euros po kthehet në
një tjetër sfidë për sipërmarrjen.
Sipas ekspertëve, nëse kjo
tendencë vijon, pasojat mund të
ndihen jo vetëm te bizneset
turistike, por në të gjithë zinxhirin
ekonomik të rajonit.

Rënia e euros, krizë për bizneset në Shqipëri

BIZNESET NË KOSOVË PO PËRBALLEN ME KRIZË TË THELLË,
PASOJAT PRITEN EDHE MË 2027

PRISHTINË, 6 TETOR - Kryetari i
Shoqatës së Gurthyesve të
Kosovës në kuadër të Lidhjes së
Bizneseve të Kosovës, Gëzon
Berisha, ka deklaruar se bizneset
në Kosovë po përballen me një
krizë të thellë të shkaktuar nga
inflacioni, rritja e çmimeve të
derivateve të naftës dhe energjisë
elektrike si dhe problemet me
legjislacionin.
Në një intervistë për Ekonomia
Online, Berisha ka thënë se
vështirësitë janë shtuar
ndjeshëm dhe se shumë biznese
janë në prag të falimentimit për
shkak të krizave të
njëpasnjëshme. “Bizneset janë
në krizë. Mund të them që nga
paslufta nuk kanë qenë
asnjëherë në krizë më të madhe.
Shtrenjtimi dhe inflacioni janë
shumë të mëdha, ndërsa për ne
shtrenjtimi i derivateve të naftës
është veçanërisht problematik,
sikurse edhe rritja e çmimit të
energjisë elektrike. Përballemi
edhe me vështirësi për shkak të
mosharmonizimit të ligjeve dhe
jemi në prag të falimentimit”, ka
deklaruar Berisha. Ai e ka
cilësuar vitin 2026 si vit krize për

bizneset, duke paralajmëruar se
pasojat mund të ndihen edhe
gjatë vitit 2027.
Berisha i ka bërë thirrje qeverisë
dhe kryeministrit Albin Kurti të
takohen me përfaqësuesit e
bizneseve për të diskutuar

zgjidhjen e problemeve me të
cilat po përballen. “2026 është
një vit krize dhe kjo do të
reflektojë edhe në vitin 2027, kur
pasojat mund të jenë shumë të
mëdha. U bëj thirrje
kryeministrit dhe qeverisë që të

na presin në takim dhe të
bisedojmë për zgjidhjen e këtij
ngërçi, sepse ekonomia e
Kosovës është në një krizë
shumë të madhe”, ka thënë ai.
Kryetari i Shoqatës së
Gurthyesve ka ngritur

shqetësime edhe për sektorin e
minierave dhe mineraleve, duke
thënë se bizneset prej vitesh
përballen me mungesë
licencash, lejesh dhe vendimesh
si pasojë e mosharmonizimit të
ligjeve. Sipas tij, qeveria duhet t’i
trajtojë më seriozisht problemet
e sektorit privat, pasi ekonomia
është një nga shtyllat kryesore të
shtetit dhe kontribuon
drejtpërdrejt në buxhet përmes
tatimeve, doganave dhe
punësimit.
Berisha ka paralajmëruar
gjithashtu se kriza po ua
vështirëson kompanive
shlyerjen e kredive dhe
obligimeve tatimore, duke rritur
rrezikun që edhe kompani të
fuqishme të përballen me
vështirësi financiare. “Çdo
kompani ka kredi të
konsiderueshme që i investon në
Kosovë, paguan tatime, dogana
dhe paga për punëtorët. Me
krizën aktuale kemi vështirësi të
mëdha në shlyerjen e
obligimeve, tatimeve dhe
kredive, duke rrezikuar që
kompanitë të përballen edhe me
falimentim”, ka thënë Berisha.

MIRATOHEN NË LEXIM TË PARË PROJEKTLIGJI PËR INOVACION
DHE NDËRMARRËSI DHE AI PËR PAGESAT E VONUARA

PRISHTINË, 6 TETOR - Një ditë më
parë Kuvendi i Republikës së
Kosovës ka miratuar në lexim të
parë dy projektligje të
propozuara nga Ministria e
Industrisë, Ndërmarrësisë,
Tregtisë dhe Inovacionit, të cilat
lidhen me zhvillimin e
inovacionit dhe ndërmarrësisë,
si dhe rregullimin e pagesave në
transaksionet tregtare.
Projektligji për Inovacion dhe
Ndërmarrësi është miratuar me
73 vota për. 

Ky projektligj përcakton
parimet dhe mekanizmat
institucionalë për mbështetjen,
promovimin dhe nxitjen e
inovacionit dhe aktiviteteve
ndërmarrëse, duke krijuar bazë
më të mirë për zhvillimin e
ideve të reja dhe bizneseve
inovative.
Ndërkaq, Projektligji për
Pagesat e Vonuara në
Transaksionet Tregtare është
miratuar me 62 vota për.
Qëllimi i tij është parandalimi i

vonesave në pagesa dhe
përcaktimi i rregullave të qarta
për afatet e pagesave dhe
interesin që aplikohet në rast të
vonesave në transaksionet
tregtare.
Dy projektligjet përbëjnë hapa
në drejtim të krijimit të një
mjedisi më të rregulluar për
bizneset, duke synuar
mbështetjen e inovacionit dhe
ndërmarrësisë, si dhe forcimin
e rregullave për pagesat në kohë
në transaksionet tregtare.

E gjitha filloi me një infeksion
aksidental në një laborator në
Siberi. Daria Shilipova, një
studiuese që punonte në një
institut kërkimor kundër murtajës
në Irkutsk, u shtrua në spital të
martën e kaluar me simptoma të
pneumonisë së rëndë. 28-vjeçarja
u vu menjëherë në ventilator, por
nuk mund të bëhej asgjë dhe ajo
vdiq të enjten. Gruaja kishte
raportuar se kishte thyer një
flakon që po mbante në laborator.
"Të gjitha kontaktet e saj të
identifikuara janë vendosur nën
vëzhgim mjekësor", tha
guvernatori Igor Kobzev. Po atë
ditë, një spital në një qytet aty
pranë u karantinua, si dhe 200
persona që kishin qenë në një farë
mënyre afër Shilipovës. 
Donald Trump nuk e fshehu
shqetësimin e tij dhe njoftoi se
Shtetet e Bashkuara janë gati të
ndihmojnë Rusinë të përballet me
shpërthimin e dyshuar të
murtajës.

Çfarë është murtaja
pneumonike?

Është forma më e rëndë e
murtajës e shkaktuar nga bakteri
Yersinia pestis, i cili mund të çojë
në dy forma të tjera të murtajës:
bubonike dhe septike.
Murtaja bubonike është forma më
e zakonshme e murtajës dhe
transmetohet kryesisht përmes
pickimit të një pleshti të infektuar.
Bakteri përgjegjës për sëmundjen,
i quajtur Yersinia pestis, hyn në
trup përmes lëkurës dhe arrin në
sistemin limfatik. Bakteri
shumëfishohet brenda nyjeve
limfatike , duke bërë që ato të
fryhen, të ngurtësohen dhe të
bëhen shumë të dhimbshme,
duke formuar bubonin
karakteristik. Në raste më të

rënda, nyjet limfatike mund të
dëmtohen, duke rezultuar në
plagë që përmbajnë qelb. Kjo
formë e murtajës rrallë
transmetohet direkt nga një
person tek tjetri.
Ndodh kur bakteret hyjnë në
qarkullimin e gjakut dhe fillojnë të
përhapen me shpejtësi në të gjithë
trupin. Mund të shfaqet
drejtpërdrejt ose si pasojë e një
forme tjetër të murtajës. Është një
formë veçanërisht serioze, pasi
mund të shkaktojë dëmtime të
indeve dhe organeve, probleme
me frymëmarrjen dhe
gjakderdhje nën lëkurë. Nëse nuk
trajtohet, mund të çojë në vdekje.
Murtaja pneumonike prek
kryesisht mushkëritë dhe mund të
përparojë shumë shpejt.

Simptomat e saj mund të jenë të
ngjashme me ato të pneumonisë
normale, por sëmundja mund të
bëhet shpejt shumë serioze.
Ekzistojnë dy forma kryesore:
primare, e cila zhvillohet pas
thithjes së grimcave që
përmbajnë bakteret, dhe
sekondare, e cila mund të shfaqet
kur një infeksion bubonik arrin në
mushkëri.

Simptomat e murtajës
pneumonike

Një tjetër shenjë karakteristike
lidhet me gëlbazën: fillimisht ajo
mund të ngjajë me sekrecionet
normale, por brenda një kohe të
shkurtër mund të shfaqet gjak,

duke marrë ngjyrë të kuqe ose
rozë dhe një pamje të
shkumëzuar.

Si transmetohet dhe si
trajtohet

Murtaja pneumonike mund të
transmetohet nga një person në
tjetrin nëpërmjet pikave të
frymëmarrjes, veçanërisht kur një
person i infektuar kollitet ose
nxjerr jashtë sekrecione të
frymëmarrjes. Është një formë
shumë e rrezikshme e sëmundjes
nëse nuk njihet dhe trajtohet
menjëherë. Trajtimi bazohet në
antibiotikë dhe duhet të fillojë sa
më shpejt të jetë e mundur, pasi
ndërhyrja e hershme rrit

ndjeshëm shanset e shërimit.

Si transmetohet dhe si
trajtohet

Murtaja pneumonike mund të
transmetohet nga një person te
tjetri përmes pikave të
frymëmarrjes, veçanërisht kur një
person i infektuar kollitet ose
nxjerr sekrecione respiratore.
Është një formë shumë e
rrezikshme e sëmundjes nëse nuk
diagnostikohet dhe trajtohet
shpejt. Trajtimi bazohet në
përdorimin e antibiotikëve dhe
duhet të nisë sa më herët që të jetë
e mundur, pasi ndërhyrja në kohë
rrit ndjeshëm mundësitë për
shërim. 

STUDIUESJA VDIQ NË RUSI, 
ÇFARË ËSHTË MURTAJA PNEUMONIKE 

DHE SI KUROHET 

RUBIO I KËRKON RUSISË TË JETË 
TRANSPARENTE NË LIDHJE ME INCIDENTIN 

E MURTAJËS ME NJË VIKTIMË 
Sekretari i Shtetit i SHBA-së, Marco
Rubio, i kërkoi Rusisë të martën të
ofrojë transparencë të plotë dhe të
ndajë informacion të detajuar me
bashkësinë ndërkombëtare në
lidhje me një incident fatal në një
laborator biologjik.
“Mendoj se është detyrë e Rusisë
që padyshim të ndajë më shumë
informacion me botën”, u tha
Rubio gazetarëve gjatë një
konference të përbashkët për
shtyp me Ministrin e Jashtëm
Islandez Thorgerdur Katrin
Gunnarsdottir në Reykjavik. “Kjo
është ajo që duhet të bëjnë. Kjo
është ajo që shpresojmë se do të
bëjnë.”
Rubio theksoi se sa herë që ndodh
një infeksion brenda një objekti të

specializuar kudo në botë, lindin
shqetësime natyrshëm, duke
treguar mësimet nga pandemia
COVID-19.
Megjithatë, ai paralajmëroi kundër
nxjerrjes së përfundimeve të
pabazuara në lidhje me faktin nëse
incidenti përfshinte një patogjen
të ndryshuar qëllimisht. Ai tha se
do të ishte “e pamatur” të
spekulohej pa fakte
gjithëpërfshirëse, duke shtuar se
SHBA-të nuk mund të
përcaktonin nëse situata
përfaqësonte një ngjarje të vogël
apo diçka më të gjerë.
Rubio tha se shumë agjenci
vendase dhe ndërkombëtare po
ndiqnin zhvillimet “orë pas ore”
për të siguruar që qeveritë

partnere të mund të reagonin në
mënyrë të përshtatshme sapo të
bëheshin të disponueshme
informacionet e verifikuara.
Apeli diplomatik pasoi raportimet
se një studiuese 28-vjeçare në
Institutin e Kërkimeve Kundër
Murtajës në Irkutsk vdiq pasi u
sëmur nga “pneumonia me
etiologji të panjohur”.
Ndërsa mediat lokale pretenduan
se vdekja erdhi nga ekspozimi
aksidental në laborator që
shkaktoi karantina spitalore dhe
rregulla për maska   në fabrikë në
Shelekhov aty pranë, organi
mbikëqyrës rus i sigurisë së
konsumatorit Rospotrebnadzor
tha se situata epidemiologjike
mbeti e qëndrueshme.

Mbi 176 mijë tonë karburant,
kryesisht naftë, janë
transportuar nga portet e Koresë
së Jugut drejt Rusisë gjatë muajve
korrik dhe gusht, përfshirë edhe
disa ngarkesa të transportuara
me anije nën sanksione britanike
dhe europiane.
Sipas “The Guardian”, bazuar në
të dhënat e porteve dhe
gjurmimit të anijeve, karburanti
u ngarkua në disa porte të Koresë
së Jugut dhe u transportua me
shtatë cisterna, të cilat kryen

gjithsej 14 udhëtime drejt
porteve të Lindjes së Largët të
Rusisë.
Tre prej anijeve ishin nën
sanksione të Mbretërisë së
Bashkuar dhe Bashkimit
Europian. Njëra prej tyre, anija
“Chongchon”, nuk u ankorua në
port, por mori rreth 26 mijë tonë
karburant përmes një
transferimi nga anija në anije, në
ujërat e Koresë së Jugut. Kjo
metodë mund të përdoret për të
fshehur origjinën e ngarkesës

dhe për të shmangur kontrollet
portuale.
“Është tronditëse që cisterna të
sanksionuara nga BE-ja
ngarkuan karburant në portet e
Koresë së Jugut dhe e
transportuan atë në Rusi”, tha
Isaac Levi, analist në Qendrën
për Kërkimin mbi Energjinë dhe
Ajrin e Pastër (CREA).
Sipas të dhënave të Kpler,
blerësit përfshinin Rosneft,
kompaninë shtetërore ruse të
naftës, e cila është nën sanksione

të Britanisë, SHBA-së, BE-së dhe
Australisë, si dhe grupin rus
NNK.
Importet ruse të produkteve të
naftës përmes detit arritën në
368 mijë tonë në gusht, më
shumë se shtatë herë më tepër se
niveli i muajit paraardhës. Kjo
është gjithashtu shifra më e lartë
mujore që prej nisjes së
pushtimit të plotë të Ukrainës.
Koreja e Jugut furnizoi rreth 112
mijë tonë, ose 31% të totalit.
Rritja e eksporteve koreano-

jugore vjen në një kohë kur
kapaciteti rus i rafinimit është
goditur rëndë nga sulmet me
dronë ukrainas. Sipas Agjencisë
Ndërkombëtare të Energjisë,
prodhimi rus i naftës së rafinuar
është rreth 30% më i ulët se një
vit më parë.
Qeveria e Seulit tha se po zbaton
në mënyrë strikte kontrollet e
eksporteve ndaj Rusisë, ndërsa
theksoi se mbështet përpjekjet
ndërkombëtare për t’i dhënë
fund luftës në Ukrainë. 

INVESTIGIMI, SI FURNIZOHET RUSIA 
ME KARBURANT NGA KOREJA E JUGUT 

FRANCA DHE GJERMANIA ‘ULTIMATUM’ 
BE-së, SHTETI I FUQISHËM QË MUND 

TË PËRJASHTOHET NGA TREGU 
Franca dhe Gjermania i kanë
kërkuar Komisionit Europian një
instrument të ri që do t’i lejonte
Bashkimit Europian të
përjashtonte menjëherë nga
tregu i përbashkët një vend të
tretë që përpiqet të dëmtojë
konkurrencën e ndershme.
Propozimi është bërë nga
presidenti francez Emmanuel
Macron dhe kancelari gjerman
Friedrich Merz, në një letër dhe
dokument të dërguar te
presidentja e Komisionit
Europian, Ursula von der Leyen.
Sipas tyre, BE-ja duhet të ketë
mundësinë të mbyllë tregun e saj
për një shtet që përdor mjete
politike ose ekonomike për të
penguar krijimin e kushteve të
barabarta për konkurrencën.
Ky mekanizëm, sipas
propozimit, duhet të jetë i lehtë
për t’u zbatuar dhe vendimet të
merren përmes një procedure

me shumicë të cilësuar të
kundërt.
Në dokument, Kina nuk
përmendet drejtpërdrejt dhe
mekanizmi nuk do të lidhej
zyrtarisht me një shtet të caktuar.
Megjithatë, propozimi vjen në
një kohë kur BE-ja po përballet
me shqetësime të mëdha për
varësinë ekonomike dhe tregtare
nga Kina.
Macron dhe Merz i kanë kërkuar
gjithashtu Komisionit Europian
që të përdorë më shpejt dhe në
mënyrë më sistematike masat
mbrojtëse tregtare që ka
aktualisht në dispozicion.
Dy liderët kërkojnë edhe krijimin
e një instrumenti të ri për
diversifikimin e zinxhirëve të
furnizimit, me synim uljen e
varësisë së Europës nga Kina, si
dhe trajtimin e çështjes së
nënvlerësimit të monedhës
kineze.

FIRENCE, 6 TETOR - Pas Bolognas,
një skuadër tjetër nga Seria A e
Italisë ka shprehur interesim për
Elseid Hysajn. Është bërë me
dije se Fiorentina po monitoron
situatën e mbrojtësit të krahut të
djathtë, i cili kohët e fundit ka

pasur kontakte me disa skuadra.
Hysaj aktualisht është i
grumbulluar me Kombëtaren e
Shqipërisë, ndërsa është
futbollist i lirë që nga muaji
korrik, kur i ka skaduar kontrata
me Lazion. Ai është në kërkim të

një klubi të ri dhe Fiorentina ka
dalë së fundmi në skenë për
Hysajn, i cili është kërkuar edhe
në Rusi. Krahas Fiorentinës dhe
Bolognas, në Itali Hysaj është
kërkuar edhe nga Lecce, që
garon në Serinë A, si dhe nga

Ascoli, e cila është pjesë e
kategorisë së dytë të futbollit
italian. Mbetet të shihet gjatë
kësaj jave se cila do të jetë e
ardhmja e Hysajt, i cili, krahas
Lazios, ka bërë karrierë edhe te
Napoli dhe Empoli.

Fiorentina monitoron Hysajn

PRISHTINË, 6 TETOR - Pas ndesh-
jeve të kombëtareve, emocionet
e elitës së futbollit tonë rikthe-
hen këtë fundjavë me ndeshjet
e xhiros së tetë. Kjo fundjavë
pritet të sjellë disa përballje
interesante, me skuadrat që do
të kërkojnë pikë të rëndësishme

në garën për objektivat e tyre
sezonale. Xhiroja e radhës nis të
premten, me dy ndeshje në
program. Në orën 14:00 Llapi
do të përballet me Ballkanin në
stadiumin “Zahir Pajaziti” në
Podujevë, ndërsa në orën 18:00
Drita do ta presë Malishevën në

Gjilan. Ndërkaq, të shtunën
zhvillohen edhe dy takime të
tjera. Në orën 14:00 Vushtrria
do të luajë ndaj Gjilanit po në
stadiumin “Zahir Pajaziti”,
ndërsa në mbrëmje, nga ora
18:00, Drenica dhe Feronikeli
’74 do të përballen në stadiu-

min “Bajram Aliu” në
Skenderaj. Java e tetë mbyllet të
dielën me sfidën mes Prishtinës
dhe Dukagjinit. Për këtë ndesh-
je ende nuk janë përcaktuar
vendi dhe ora e zhvillimit, të
cilat pritet të bëhen të ditura së
shpejti.

Superliga rikthehet me disa superduele

PRISHTINË, 6 TETOR - Kosova ka
vendosur rekord të ri në renditjen
e FIFA-s. Pas ndeshjeve të fundit
të Ligës së Kombeve, “Dardanët”
janë ngjitur në pozitën e 76 në
botë, duke regjistruar renditjen
më të mirë në historinë e tyre.
Rekordi i mëparshëm ishte
pozita e 78 të cilën Kosova e
kishte arritur në vitin 2026. Në
renditjen zyrtare të korrikut,
“Dardanët” ishin pikërisht në
vendin e 78, ndërsa tash kanë
bërë edhe dy hapa të tjerë

përpara. Kosova ka kaluar
Izraelin dhe Bolivinë në renditjen
e përgjithshme.
Ngritja është edhe më e dukshme
nëse krahasohet me vitet e
kaluara. Kosova e mbylli vitin
2025 në pozitën e 80, ndërsa në
fund të vitit 2024 ishte e 99-ta. Në
vitin 2023 ishte në vendin e 101-
të, kurse në vitin 2022 në pozitën
e 107. Kështu, brenda vetëm
katër viteve Kosova është ngjitur
nga pozita e 107 në 76-n, ndërsa
nga viti 2017, kur ishte në vendin

e 177, përparimi është edhe më i
madh.
Ky rekord i ri vjen pas një serie
rezultatesh në Ligën e Kombeve,
ku Kosova mori pesë pikë në
katër ndeshjet e para dhe
aktualisht mban pozitën e dytë
në grup.
“Dardanët” do t’i zhvillojnë edhe
dy ndeshje në nëntor, ndaj
Izraelit dhe Irlandës, me
mundësinë për ta përmirësuar
edhe më tej pozitën në renditjen
botërore.

REKORD I RI PËR KOSOVËN NË RENDITJEN E FIFA-s, 
‘DARDANËT’ VAZHDOJNË NGJITJEN NË POZITA

PRISHTINË, 6 TETOR - Kombëtarja e
Kosovës i ka kompletuar katër
ndeshjet e para të Ligës së
Kombeve, duke regjistruar një
fitore ndaj Irlandës, dy barazime
me Austrinë dhe Izraelin, si dhe
një humbje në Vjenë ndaj
austriakëve. “Dardanët” kanë
zhvilluar paraqitje solide, duke
marrë parasysh se i kanë
zhvilluar plot katër ndeshje
brenda vetëm 14 ditëve.
Faktikisht, për shkak të orarit të
ngjeshur, edhe forma e lojtarëve
është vërejtur mjaft shumë.
Fillimisht Kosova ka zhvilluar
një paraqitje spektakolare ndaj
Irlandës, mirëpo në ndeshjen e
dytë në Vjenë është parë se

lojtarët kishin një rënie të lehtë
në formë për shkak të energjive
të shpenzuara për ta fituar
sfidën në Prishtinë.
Edhe përzgjedhësi Franco Foda
është detyruar të bëjë plot tetë
zëvendësime në barazimin pa
gola ndaj Izraelit, duke pushuar
lojtarët kryesorë të formacionit
bazë. Vendimi, faktikisht, ka dalë
i duhur, me Kosovën që më pas
ka zhvilluar tjetër paraqitje të
shkëlqyer e që, fatkeqësisht, nuk
i ka marrë pikët e plota ndaj
Austrisë në “Fadil Vokrri”.
Megjithatë, nga të gjithë yjet që
kanë pushuar dhe e kanë
shikuar ndeshjen nga stoli ose
tribuna, tre prej tyre nuk e kanë

bërë këtë. Mërgim Vojvoda,
Lumbardh Dellova dhe Ilir
Krasniqi kanë qenë të
padiskutueshëm në
formacionin e teknikut gjerman,
duke mos e humbur as edhe një
minutë në katër ndeshje.
Secili prej tyre ka zhvilluar mbi
360 minuta në përgjithësi, duke
lënë të gjithë fuqinë në fushë për
ta përfaqësuar sa më mirë
Kosovën.
Faktikisht, përpos pjesëmarrjes,
secili ka luajtur rol të madh në
këto rezultate të arritura, ku
“SofaScore” vazhdimisht i ka
vlerësuar me notën mbi 7.0, që
është mbi mesataren. Pas këtyre
katër xhirove, Kosova ndodhet

në pozitën e dytë në grupin B3 të
Ligës B, tri pikë më pak se
Austria, që tani pa diskutim
është favorite për t’u promovuar
direkt në Ligën A, dhe me pikë të
barabarta me Irlandën. Izraeli,
ndër të tjera, ka dy pikë.
Kësisoj, Kosova duhet t’i
zhvillojë edhe dy përballjet e

muajit nëntor, ndaj Izraelit dhe
Irlandës, për të mësuar se si do
të përfundojë ky grup, me
objektiv vendin e dytë, pasi kjo
do t’i siguronte një pozitë në
vazon e dytë kur të tërhiqet
shorti për “Euro 2028”. Përpos
pozitës së garantuar në vazon e
dytë, Kosova do ta kishte edhe
një mundësi për t’u promovuar
në Ligën A, mirëpo duhet të
përballet me njërën nga vendet e
treta që renditen aktualisht.
Gjithçka varet nga shorti.
Rikujtojmë se Kosova më 14
nëntor përballet me Izraelin,
kurse tri ditë më vonë udhëton
për në Dublin, ku do të takohet
me Irlandën.

VOJVODA, DELLOVA DHE KRASNIQI NUK HUMBËN 
ASNJË MINUTË NË KATËR NDESHJE ME KOSOVËN

KOPRIVNICË, 6 TETOR - Mundësit
nga Kosova kanë shënuar
rezultate të mira në
Kampionatin Ballkanik të
Mundjes i cili është zhvilluar në
Koprivnicë të Kroacisë.

Përfaqësuesit e Kosovës kanë
fituar gjithsej shtatë medalje në
kategoritë U20, U17 dhe U15,
duke u renditur mes sportistëve
të dalluar të garës. Sipas
njoftimit të KOK-ut, në

kategorinë U20 për femra,
medalje të argjendta kanë fituar
Lonisa Reka, Dorentina Nezaj
dhe Lorena Duraj, ndërsa në
kategorinë U17, Harun
Shipkovica është stolisur me

medalje të argjendtë, ndërsa
Flutura Zeneli ka fituar medalje
të bronztë. Në kategorinë U15,
medalje të bronzta kanë fituar
Adis Berisha dhe Jahja
Shipkovica.

KOSOVA FITON SHTATË MEDALJE 
NË KAMPIONATIN BALLKANIK TË MUNDJES

- “Lisi Group” SH.P.K. me numër Unik
Identifikues: 810845167 bënë ulje të
kapitalit nga 140,000.00 në 1000.

- Vjosa (Jusuf) Gradinaj, shpall të
pavlefshme certifikatën e dhënies së
Provimit të Jurisprudencës, me nr.
91/2017, të lëshuar në Prishtinë më
13.03.2017, për provimin e jurispru-
dencës të dhënë më 31.01.2017, nga
Ministria e Drejtësisë.

- Vjosa Jusuf Gradinaj  shpall të pavlef-
shme  diplomën  LL.M. (Master) në
Kontrata dhe të Drejtën Komerciale,
në emër të, nr. 1689, të lëshuar më
27.02.2018, nga Universiteti i
Prishtinës “Hasan Prishtina” –
Fakulteti Juridik.

- “Master Build SRL Dega në Kosovë”
shpall të pavlefshme certifikatën e biz-
nesit me nr. Unik Identifikues:
811932583.

- Thot Ratkoceri shpall të pavlefshme
dëftesat si dhe diplomën e shkollës së
mesme “28 Nëntori” shkolla Teknike
Prishtinë.

- Driton Bucaj shpall te pavlefshme
dëftesat e kl l - Vlll shfmu “ Abdyl
Frasheri “ Prizren.

- Armend Hoxhaj shpall te pavlefshme
3 dëftesat dhe diplomën Q K “11
Marsi “ Prizren.

- Trim Rezniqi shpall të pavlefshme
dëftesën e kl.10 të sh.m.p “Gjon N.
Kazazi” Gjakovë.

- Sokol Haxhikadrija shpall të pavlef-
shme diplomën e gjimnazit “Hajdar
Dushi” Gjakovë. 

- Elidon Pylla B.I. shpall të pavlefshme
certifikatën e TVSH-së,  me nr.
33049408.

- Elidon Pylla B.I. shpall të pavlefshme
certifikatën e biznesit me nr.
811149542 të lëshuar nga ARBK.

- Genti Kurhasku shpall të pavlefshme
certifikatën e maturës shtetërore të
sh.m. mjekësisë “Hysni Zajmi”
Gjakovë.

- Sebastjan Prenka shpall të pavlef-
shme dëftesën e plotë shf.f.m.u
“Ahmet Rrustemi” Bec Gjakovë  nga kl.
1-5 dhe 6-9.

- Xhelal Halilosmani shpall të pavlef-
shme dëftesat dhe diplomën e sh.m.
Ekonomike “Kadri Kusari” Gjakovë.

- Diana Morina shpall të pavlefshme
dëftesat e kl. 1.2.3.4 dhe diplomën e
Gjimnazit “Hajdar Dushi” Gjakovë.

- Albana Gjocaj nga Juniku shpall të
pavlefshme diplomën e universiteti
Publik “Fehmi Agani” Gjakovë, drejtimi
Infermieri, Bachelor me nr. 104.

>> SHPALLJE TË VOGLA <<

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin "Erti 2’’ Sh.p.k. Skenderaj, kërkesa për vazhdim të Leje Mjedisore, me nr. 
prot. 26/1796/MMPH, për Eksploatim i gurit gëlqeror ne Qirez, Skenderaj, organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

Njoftohet  publiku i interesuar se me datë: 28.10.2026, në ora: 10:00, në hapësirat e Zyret 
e kompanisë Erti shpk në Qirez, do të organizohet debat publik nga operatori "Erti 2’’ 
Sh.p.k. Skenderaj, kërkesa për vazhdim të Leje Mjedisore, me nr. prot. 26/1796/MMPH, 
për Eksploatim i gurit gëlqeror ne Qirez, Skenderaj, në bashkëpunim me Ministrinë e 
Mjedisit dhe Planifikimit Hapësinor.  

 

Debati Publik do të organizohet edhe në mënyrë virtuale në platformën ZOOM:  
 
ID: 
https://us04web.zoom.us/j/5289487423?pwd=atEPUrNDxCwMcX5GSCHJS7NmA
u7JDN.1 

 Passcode:pa passcod 
 
 
Linku i Komunës: 
 
 
Linku i gazetës ditore: 
 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
Me respekt, 

Florim Bucolli 

"Erti 2’’ Sh.p.k. 

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin “Erti” Sh.p.k. Skenderaj, kërkesa për vazhdim të Leje Mjedisore, me nr. 
prot. 26/1114/MMPH, për thërrmim dhe seperim i gurit gëlqeror, Qirez, Skenderaj, 
organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

Njoftohet  publiku i interesuar se me datë: 28.10.2026, në ora: 10:30, në hapësirat e Zyret 
e kompanisë Erti shpk në Qirez, do të organizohet debat publik nga operatori “Erti” 
Sh.p.k. Skenderaj, kërkesa për vazhdim të Leje Mjedisore, me nr. prot. 26/1114/MMPH, 
për thërrmim dhe seperim i gurit gëlqeror, Qirez, Skenderaj, në bashkëpunim me 
Ministrinë e Mjedisit dhe Planifikimit Hapësinor.  

 

Debati Publik do të organizohet edhe në mënyrë virtuale në platformën ZOOM:  
 
ID: 
https://us04web.zoom.us/j/5289487423?pwd=atEPUrNDxCwMcX5GSCHJS7NmA
u7JDN.1 

 Passcode:pa passcod 
 
 
Linku i Komunës: 
 
 
Linku i gazetës ditore: 
 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
Me respekt, 

__Burim Bucolli__________ 

“Erti” Sh.p.k 

